
Mif — xalq og’zaki ijodining eng qadimgi davrlarida paydo bo’lgan va
insoniyatning olam haqidagi o’sha davrlardagi tasavvurlarini nafaqat aks ettiradi
balki, aniq obrozlar vositasida bo’rttiruvchi e’tiqodiy qarashlarni, to’qimalarni
o’zida mujassamlashtiradi.Ya’ni koinotning yaratilishi, samoviy jismlarning
paydo bo’lishi, o’simliklar va hayvonot dunyosining vujudga kelishi, tabiiy
hodisalarning sabablari va mohiyati afsonaviy qahramonlar, ma’budlar va
ilohlar to’g’risidagi e’tiqodiy qarashlarni 0’z ichiga oladi.

Mifologiya — miflarni o’rganuvchi fandir va ibtidoiy madaniyatning asosi
- olamni idrok etishning qadimgi vositasi va badiiy tafakkurning ibtidosidir.
Mifologiya — inson aqliy faoliyati taraqqiyotining dastlabki bosqichi
sifatida muhim ahamiyatga ega. Uning asosini qadimgi odamning mifologik
tasavvurlarini o’zida mujassamlashtirgan miflar tashkil etadi. Mifologiya bir
jihatdan odamlarning dunyo tabiat va inson haqidagi fantastik go’yalarini aks
ettiruvchi xudolar, qahramonlar, ruhlar, badiiy to’qimalar haqidagi hikoya
qiluvchi afsona va asotirlar majmui hisoblansa, boshqa jihatdan afsonalarning
kelib chiqishi, mazmuni, ularning tarqalishi avloddan avlodga yetib kelishi,
ularning boshqa xalq ijodiyoti janrlari bilan aloqalarini diniy e’tiqgod va
marosimlarini, tarixning tasviriy san’ati, afsona va to’qimalarning mazmun

447




MYFAJUTHM XOM Y3JIHKCH3 BHIIAMIEH/IHPHY - 2o I I I I I IR IR I I I I IR

mohiyati bilan alogador jihatlarini o’rganadigan fandir. Shuning bilan bir
qatorda mifologiya mafkuraning shakllarini rivojlantirishda katta ahamiyat
kasb etadi va u falsafa, ilmiy g’oyalar, adabiyot va madaniyatni shakllantirish
uchun manba vazifasini bajaradi.

Miflar folklordagi dastlabki ijod namunalari bo‘lgani uchun juda sodda
shaklda, qisqa hajmda yaratilgan. Ularda ibtidoiy insonlarning borliq,
olam jumbogqlari, tabiat va koinot sirlarini bilishga intilishi, bu boradagi ilk
tasavvurlari va xulosalari, xudolar, pahlavonlar, o‘simliklar va hayvonlar olami,
ayrim narsalarning paydo bo‘lishi haqidagi qarashlari o‘z ifodasini topgan.
Miflarda olam va uning yaralishi, boshqarilishi haqidagi ilk tushunchalar
xayoliy uydirma orqali bayon etilgan. Real vogea-hodisalarning qanday yuz
berishini hali tushunib etmagan, ongi juda past bo‘lgan ibtidoiy inson ularni
tangri-ma‘budlar haqidagi qarashlari, tasavvur-tushunchalari asosida talgin
qilgan. Shu tariga miflar og’zaki ijod mahsuliga aylangan. Ular tarkibidagi epik
motivlar og'izdan-og'izga ko‘chib,yangi-yangi miflar yuzaga kelishiga zamin
yaratgan. Bora-bora ular afsona, ertak, doston singari janrlar syujetidan ham
o‘rin olgan. Epik tafakkurning tadrijiy taraqqiyoti nuqtai nazaridan qaraganda,
folklordagi barcha janrlardan oldin, ayniqsa, afsonalardan oldingi stadial
bosqich sifatida shakllanganligi ta‘kidlanadi. Buni ularda faqat xalqimizning
eng qadimgi mifologik tasavvurlari talqin etilgani, tarkibida inson personaj
mutlaqo ishtirok etmagani, voqelik mifologik obrazlar orqali yoritilgani
bemalol asoslaydi.O’zbek miflari syujet tarkibini turkiy va boshqa xalqlar
mifologiyasi bilan bog'liq ko‘plab qadimiy motivlar tashkil etadi. Shunga
ko‘ra, ularning mazmun mundarijasi rang-baranglik kasb etadi. Deyarli barcha
miflarning syujeti bir yoki ikki epizoddan iborat bo‘ladi. Syujet voqealari
ko‘pincha tugundan boshlanadi.Miflar, asosan, eng qadimgi davr folklorining
ilk bosqichida yaratilgan. Shuning uchun ular qadimgi davr folklori tizimidan
o‘rin egallagan.

Jahon xalqlari folklorida miflar alohida o‘rin tutadi. Ayniqgsa, jahon antik
adabiyotini o‘rganishda mifologiya muhim vosita vazifasini o‘taydi. Negaki,
antik adabiyot mifologiya asosida yuzaga kelgan. Shuni e’tiborga olib, rus
adibi M.Gorkiy - adabiyotning boshi - folklorl, - mifologiya xalq badiiy
faoliyatining alohida badiiy ustqurmasi- ekanini alohida ta’kidlaydi. Mif
yaxlit janr sifatida og'zaki ijodga mansub nasriy asarlar tizimida to‘liq holda
saglanib qolmagan. Faqat epos, ertak, afsona, qo’shiq, topishmoq, marosim
folklori, irim-sirimlar va turli ishonchlar bilan bog'liq aytimlar tarkibida ayrim
mifologik syujet elementlari uchraydi, xolos. Ana shu mif qoldiglarini, mifonim
va mifologemalarni o‘rganish uchun muhim zamin vazifasini o‘taydi. Turkiy

xalglar mifologik tizimining tarkibiy qismi bo‘lgan o‘zbek mifologiyasining
taraqqiyoti qadimgi ajdodlarimizning totemistik, animistik,dualistik va
magik inonchlari; ibtidoiy odamlar turmushida ritual-ramziy ahamiyat kasb
etgan marosimlar; O‘rta Osiyoda yashagan qadimgi gavmlar dunyoqarashida
alohida o‘rin tutgan otashparastlik aqidalari; o’lkamizda shakllangan qadimgi
dehqonchilik madaniyati an‘analari bilan bog'liq hosildorlik kultlari; islom dini
ta’limoti va u orqali O‘rta Osiyoga kirib kelgan Sharq, xususan, arab folklori
an’analari; mo’g’ul va buryat, chin va hind, eron va yunon mifologiyasining
jjodiy ta‘siri bilan bevosita alogadordir. Shunga ko‘ra, o‘zbek miflarining
yuzaga kelishi va shakllanish jarayoni quyidagi bosqichlariga nazar splamiz:

a) O’rol-oltoy gabilalarining mifologik tasavvurlari.
Ma’lumki,tilshunoslikda -oltoy tillari oilasi, -prooltoy tili kabi tushunchalar
mavjud. «Oltoyshunoslik nazariyasi» tarafdorlarining fikricha, turkiy,
mo’g’ul-buryat,tungus-manchjur (ba‘zilar koreys va yapon tillarini ham shu
tarkibga kiritadilar) xalqlarining qadim ajdodlari aslida yagona bir qabilaga
mansub bo‘lib, ular - prooltoy tilil yoki - prooltoy shevasilda so‘zlashganlar.
Biz ham ana shu nazariyaning asosiy xulosalariga suyangan holda turkiy-
mo‘g ul-buryat-tungusmanchjur tillarida so‘zlashuvchi xalqlar folkloridagi
tipologik mushtaraklikni tashkil etadigan epik qatlam bu xalqglar og'zaki
jjodiyoti tarixining oltoy davriga mansub qadimiy syujetlar silsilasidan iborat,
deb hisoblaymiz. Ana shu mushtarak epik an‘ananing asosiy qismi arxaik
miflarning qoldiq holda etib kelgan ko‘rinishlari bo‘lib, bu asotirlar tarixan -
prooltoy folkloril yoki - prooltoy mifologiyasilning tarkibiy qismini tashkil
etgan. Mushtarak variantlari yoki o‘xshash namunalari mo‘g'ul-buryat va
tungus-manchjur xalqlari og'zaki ijodida ham mavjudligi aniqlangan o‘zbek
miflari (yoki muayyan syujet elementi, obraz,motiv tarzida saqlanib qolgan mif
qoldiqlari) - prooltoy mifologiyasilga mansub asotirlar sirasiga kiradi. O‘zbek
mifologiyasi rivojining bu davriga oid folklor asarlaridan eng xarakterlisi bo’ri
to‘g risidagi totemistik miflardir.

Bo’ri-ajdod yoki homiy haqidagi eng qadimiy mifologik afsonalardan birida
ashina urug'ining kelib chiqish tarixi shunday bayon qilinadi: «Ashina Xun
uyining bir gismi sanaladi. Bu urug® bosqinchilarning kutilmagan hujumi
natijasida qirib yuborilgan. Fagat o‘n yashar bir bola g’animlar tig’idan omon
qolgan, xolos.

Dushman sarbozlari bolaning qoniga zomin bo‘lishni istamay, uning
qo‘loyogqlarini chopib, ko‘l bo‘yidagi bir o‘tlogqqa tashlab ketibdilar. Bolani
bir bo‘ri go‘sht berib boqga boshlabdi. Bolaning o‘lmaganligidan xabar topgan
dushman hukmdori uni yo‘q qilish uchun odam yuborgan. Lekin bo‘ri bolani

olib Sharq tomondagi toqqa garab qochibdi va qoyalar orasidagi g’orda yashab,
o‘shaboladan o’nta 0’g’il tug’ibdi. Ana shu bolalar ulg ayib, bola-chaqa orttirib,
keyinchalik har qaysi bir urug’ga asos solgan emish».1 Afsonada aytilishicha,
bo‘rining o‘gillari orasida eng kuchli va chaqqoni Ashina bo‘lgan. Shuning
uchun ham u yangidan tiklangan urug'ning bosh sardori sifatida tan olingan.
U o‘z qarorgohiga bo‘ri boshining suvrati tasvirlangan tug' o‘rnattirgan
ekan.N.Ya.Bichurinning qayd qilishicha, Ashina urug’i lashkarining jangovar
tug'va a‘lamlarida ham bo‘ri boshining tilla suvi yuritib ishlangan tasviri
tushirilgan bo‘lib, gabila boshlig'ining xos qo’riqchilari ham «fuli», ya’ni
«bo’ri» deb atalgan ekan. Chinlik sarkardalar o‘z qo‘shinini turkiy qabilalarga
qarshi jangga yo’llashdan burun «ko’chmanchilarni haydab, bo’rilarga hujum
qilish» haqida ko‘rsatma berishlarining boisi ham ana shunda ekan.

b) Mif taraqqiyotining gadimgi turkiylar davri. Oltoy gabila birlashmasidan
ajralib chiggan turkiy gqavmlar 0’z bobokalonlarining totemistik qarashlariga
ishonishdan iborat an‘analarini davom ettirganlar. Bo’ri qadimgi turkiy
qabilalardan birining ajdodi, homiysi, totemi hisoblangan. Ana shunday urug’
totemlari haqidagi mifologik tasavvurlar asosida dastlabki geneologik mif va
afsonalar (masalan, Ashina haqidagi mif) yuzaga kelgan.

v) Mifning milliy folklordagi taraqqiyot bosqichi. Turkiy tilda so‘zlashuvchi
xalglarning aksariyati bo’ri-ajdod haqidagi qadimgi turkiy miflar syujetining
ma’lum qgirralarini o‘z milliy folklor an‘analari badiiy zaminida rivojlantirganlar.

Natijada u yoki bu turkiy xalgning kelib chiqishi haqidagi etnogenetik
afsonalar (masalan, 92 o‘zbek urug'ining dunyoga kelishi va boshqirdlarning
kelib chiqishi to‘g risidagi afsonalar), muayyan xalq tarkibidagi urug'larning
kelib chiqishi haqidagi geneologik afsonalar (sayak, bo’ri singari qirg’iz
urug’lari; bo’rinayman, bo’risalyut, bo’ri kabi chuvash va boshgqird gabilalari;
uyshun, bo‘ri nomli o‘zbek urug'lari haqidagi afsonalar) va bo‘rining
paydo bo‘lishi to’g’risidagi zoomorfik afsonalar (qatag’on urug'iga mansub
o’zbeklarning bo’riga aylangan odam haqidagi afsonasi) yaratilgan.

PE3IOME
Magolaning mohiyati shundan iboratki, Mifologiya — miflarni o’rganuvchi fandir va ibtidoiy
madaniyatning asosi - olamni idrok etishning qadimgi vositasi va badiily tafakkurning ibtidosidir.
Mifologiya — inson aqliy faoliyati taraqqiyotining dastlabki bosqichi sifatida muhim ahamiyatga ega.
Uning asosini qadimgi odamning mifologik tasavvurlarini o’zida mujassamlashtirgan miflar tashkil etadi.

PE3IOME

CyTb cTaTbu B TOM, 4TO0 Mudomnorus — Hayka, u3ydaromas MA(]bI, a B OCHOBE MEPBOOBITHON KYIBTY-

PbI — APEBHEE CPEICTBO MO3HAHUS MUPA U HAYAJIO XYJ0XKECTBEHHOTO MBIICHUs.. MU]OI0Orus BaXKHa KaK

HIEPBBIi ATl PA3BUTHS MBICIUTEIBHON JIEATEIBHOCTH YelloBeKa. B ero ocHoBe jexar MubI, BOILIONIA-
fore MU(OIOrHIecKoe BOOOpaKEHUE JPEBHUX JIFOICH.

SUMMARY

The essence of the article is that Mythology is a science that studies myths, and the basis of primitive

culture is an ancient means of understanding the world and the beginning of artistic thinking. Mythology

is important as the first stage of the development of human mental activity. It is based on myths that
embody the mythological imagination of ancient people.

